
Ydych chi'n cael trafferthion wrth ddarllen y cylchlythyr hwn? Edrychwch arno yn eich 
porwr.  

Ymgynghoriad ar gynllun a Chod Ymarfer arsylwyr etholiadol y 
Comisiwn Etholiadol  
 
Ar 9 Awst, gwnaethom lansio ymgynghoriad ar newidiadau 
arfaethedig i'n cynllun statudol i arsylwyr a'n Cod Ymarfer i arsylwyr 
etholiadol.   
 
Cefndir 
Fel y gwyddoch o bosibl, mae'n ofynnol i'r Comisiwn Etholiadol 
weinyddu cynllun ar gyfer achredu arsylwyr etholiadol ledled y 
Deyrnas Unedig a llunio Cod Ymarfer sy'n nodi sut y dylai arsylwyr 
wneud cais a'r hyn y mae'n rhaid iddynt ei wneud.  
 
Mae'r cynllun presennol wedi bod ar waith ers dros ddeng mlynedd. 
Yn dilyn yr etholiadau yn 2016 a 2017, gwnaethom ymrwymo i'w 
adolygu ac i adolygu'r Cod Ymarfer i arsylwyr.  
 
Beth rydym yn ei gynnig? 
Yn ystod hanner cyntaf y flwyddyn eleni, rydym wedi bwrw golwg ar 
ein cynllun a'n Cod Ymarfer presennol er mwyn gweld pa wersi y 
gallem eu dysgu o'r deng mlynedd gyntaf.  
 
Ar y cyfan, gwelsom fod ein cynllun yn gweithio'n dda a'i fod yn un 
o'r cynlluniau cryfaf o'i fath. Fodd bynnag, yn ystod yr adolygiad, 
gwnaethom nodi amrywiaeth o welliannau posibl i'r cynllun. Mae'r 
rhain yn cynnwys egluro a moderneiddio'r broses ar gyfer gwneud 
cais, egluro'r disgwyliadau sy'n gysylltiedig â rôl arsylwyr, gwella'r 
canllawiau ar yr agweddau ymarferol ar fod yn arsylwr a rhoi proses 
wirfoddol ar waith i arsylwyr roi adborth. Rydym hefyd wedi 
ymrwymo i ddiweddaru iaith a chyflwyniad y Cod er mwyn sicrhau ei 
fod yn fwy hygyrch.  
 
Sut y gallaf gyfrannu?  
Mae'r papur ymgynghori, sy'n gofyn am sylwadau ar ein newidiadau 
arfaethedig a'r Cod Ymarfer diwygiedig i arsylwyr etholiadol ar gael 
ar ein gwefan.  

 

 

Cynnwys 
 

Ymgynghoriad ar gynllun a 
Chod Ymarfer arsylwyr 
etholiadol y Comisiwn 
Etholiadol  
 
Gwybodaeth am 
ymgynghoriad y Comisiwn 
sy'n dod i ben ar 31 Hydref, 
a dolen ar gyfer yr 
ymgynghoriad hwnnw.  

 
Gwerthusiad y Comisiwn 
Etholiadol o'r cynlluniau 
peilot ar gyfer pleidleisio 
drwy'r post a thrwy 
ddirprwy  
 
Gwybodaeth am werthusiad 
y Comisiwn a gyhoeddwyd ar 
1 Awst, a dolen ar gyfer y 
gwerthusiad hwnnw. 

 
 
 
 

Cyhoeddir Bwletinau Gweinyddu 
Etholiadau yn rheolaidd. Fe'u 
defnyddir fel un ffordd o 
gyfathrebu â Swyddogion 
Canlyniadau, Swyddogion 
Cofrestru Etholiadol a'u staff. 
Mae rhifynnau blaenorol o'r 
Bwletinau ar gyfer Cymru, Lloegr 
a'r Alban ar gael yma. Gallwch 
hefyd danysgrifio i'r Bwletinau 
Gweinyddu Etholiadau. 
 
Cofiwch roi gwybod i ni am 
unrhyw newidiadau o ran staff yn 
eich tîm. Bydd hyn yn ein helpu i 
sicrhau bod ein rhestrau 
dosbarthu yn gyfredol.  
Os oes Swyddog 
Canlyniadau/Swyddog Cofrestru 
Etholiadol newydd wedi'i benodi 
yn eich awdurdod, cysylltwch â'r 
tîm yng Nghymru drwy e-bostio 
gwybodaeth@comisiwnetholiado
l.org.uk 

Rydym am glywed gan gymaint o bobl â phosibl. Anfonwch eich 
ymateb i: 
EAConsultation@electoralcommission.org.uk. Daw'r ymgynghoriad i 
ben ddydd Mercher 31 Hydref. 

 

 

Gwerthusiad y Comisiwn Etholiadol o'r cynlluniau peilot ar 
gyfer pleidleisio drwy'r post a thrwy ddirprwy  
 
Yr wythnos diwethaf, ar 1 Awst, cyhoeddodd y Comisiwn Etholiadol 
ei werthusiad statudol o'r cynlluniau peilot ar gyfer pleidleisio drwy'r 
post a thrwy ddirprwy a gynhaliwyd ym mis Mai 2018.  
 
Cynlluniau peilot  
Cynhaliwyd y cynlluniau peilot yn ystod etholiadau lleol mis Mai yn 
Peterborough, Slough a Tower Hamlets.  
 
Roedd pob cynllun peilot yn cynnwys taflen mewn pecynnau 
pleidleisio a anfonwyd drwy'r post a oedd yn cynnwys gwybodaeth 
ychwanegol am bleidleisio drwy'r post a'r hyn y dylai pleidleiswyr ei 
wneud os oeddent yn pryderu am dwyll etholiadol.  Cysylltodd 
Swyddogion Canlyniadau hefyd â sampl o bleidleiswyr er mwyn 
gofyn p'un a oeddent wedi gwneud cais am bleidlais drwy'r post. Yn 
Peterborough, roedd yn ofynnol i bobl a oedd yn pleidleisio fel 
dirprwy ddangos prawf adnabod mewn gorsafoedd pleidleisio.  
 
Fel rhan o'n gwerthusiad, gwnaethom gasglu data a ddarparwyd 
gan bob awdurdod lleol ar y gweithgareddau a gynhaliwyd fel rhan 
o'r cynllun peilot, gwnaethom gyfweld â gweinyddwyr etholiadol a 
gwnaethom ddadansoddi data o arolwg o unigolion a bleidleisiodd 
drwy'r post a gynhaliwyd gan Swyddfa'r Cabinet.  
 
Canfyddiadau ac argymhellion 
Canfu'r Comisiwn fod y cynlluniau wedi'u rhedeg yn dda; fodd 
bynnag, nid ydym wedi gallu dod i gasgliadau cadarn am eu 
heffaith.  
 
Awgrymodd adborth o'r ardaloedd peilot fod y prosesau hyn yn 
hydrin i staff etholiadol. Nodwyd gennym hefyd fod gwybodaeth 
wedi'i chynllunio'n dda ac wedi'i geirio'n ofalus yn debygol o helpu i 
annog pobl i roi gwybod am dystiolaeth o dwyll etholiadol.  
 
Daw'r gwerthusiad i'r casgliad nad yw'n glir y byddai cynlluniau 
peilot pellach o'r mesurau hyn ar gyfer pleidleisio drwy'r post yn 
ddefnyddiol. Gall Swyddogion Canlyniadau eisoes ddewis cynnwys 
taflenni mewn pecynnau pleidleisio a chynnal gweithgareddau 
dilynol heb wneud unrhyw newid i ddeddfwriaeth. Yn lle hynny, 
mae'r Comisiwn yn argymell y dylai llywodraethau'r DU ystyried rhoi 
mwy o hyblygrwydd i Swyddogion Canlyniadau ddiddymu neu 
ailgyhoeddi pleidleisiau drwy'r post pan fydd pleidleisiwr yn rhoi 
gwybod fod ei bleidlais drwy'r post wedi cael ei chymryd neu wedi'i 
chwblhau gan rywun arall.  
 
O ran y cynllun peilot yn Peterborough sy'n ei gwneud yn ofynnol i 
bleidleiswyr sy'n gweithredu fel dirprwyon ddangos prawf adnabod, 
cyflwynodd y Comisiwn yn ddiweddar argymhellion ar gyfer cynnal 
profion pellach o ofynion i bleidleiswyr ddangos prawf adnabod 

 
Rydym yn anfon y cylchlythyr 
hwn atoch gan ei fod yn cynnwys 
gwybodaeth bwysig am waith y 
Comisiwn Etholiadol sy'n 
berthnasol i chi. Mae'r 
cylchlythyr hwn yn rhan o dasg 
gyhoeddus y Comisiwn 
Etholiadol sy'n seiliedig ar 
Ddeddf Pleidiau Gwleidyddol, 
Etholiadau a Refferenda 2000. 
Byddwn yn rheoli eich 
gwybodaeth bersonol a'ch 
manylion cyswllt yn unol â'r 
Rheoliad Cyffredinol ar Ddiogelu 
Data a deddfwriaeth diogelu 
data'r DU fel yr amlinellir yn ein 
hysbysiad preifatrwydd 
(https://www.electoralcommissio
n.org.uk/cymru/privacy-notice) 
 
Os nad ydych am dderbyn y 
cylchlythyw hwn mwyach, 
gallwch danysgrifio ar unrhyw 
adeg.  

mewn gorsafoedd pleidleisio.  Mae'r argymhellion hyn yr un mor 
berthnasol i unrhyw ofyniad i bobl sy'n pleidleisio fel dirprwy ar ran 
rhywun arall ddangos prawf adnabod. Argymhellodd y Comisiwn y 
dylai unrhyw gynlluniau peilot pellach sy'n ei gwneud yn ofynnol i 
bleidleiswyr ddangos prawf adnabod gynnwys cyfranogiad gan 
gynghorau â chymysgedd o ardaloedd trefol a gwledig, a gwahanol 
broffiliau demograffig.  

 
  
  
Y Comisiwn Etholiadol, Cymru 
Tŷ'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929   
Ffôn testun: 18001 020 7271 0500 
gwybodaeth@comisiwnetholiadol.org.uk 
www.comisiwnetholiadol.org.uk 
(h) Y Comisiwn Etholiadol 2018 

